
Նախաբան

«Առանց նորին ձգտելու, չկա կյանք, չկա զարգացում, չկա առաջընթաց»
Վ.Գ. Բելինսկի

Ժամանակը և տեղեկատվական տեխնոլոգիաները հոյակապ ուսուցիչներ են,
սակայն, ցավոք, վերջիններս իրենց աշակերտներին սպառնում են ծերությամբ:
Ժամանակը երբեք կանգ չի առնում, կյանքը մշտապես զարգանում է,
մարդկային փոխհարաբերությունները, աշխարհընկալումն ու
աշխարհաճանաչումն օր-օրի փոխվում են: Մարդը, տանը նստած, կարող է
իմանալ ամեն ինչ՝ շնորհիվ նոր տեխնոլոգիաների: Օրեցօր ինտերնետից
օգտվողների քանակը աճում է և աճում է ոչ թե մեկ անձով, այլ հարյուրավոր
օգտատերեր են միանում համաշխարհային սարդոստայինին: Սարդոստայն
ասվածը շատ դիպուկ է, քանզի մուտք գործողը չի կարողանում այդ տեղից ելքը
գտնել: Մեր երկրում ամեն օր ավելանում են համակարգչից ու տեղեկատվական
տեխնոլոգիաներից օգտվողների քանակը, որը ունի իր դրական և բացասական
կողմերը: Սոցիալական ցանցը համակարգ է, որն իր մեջ ներառում է բազմաթիվ
գործող անձինք, ովքեր հնարավորություն են ստանում փոխհարաբերվել
միմյանց հետ, և որոնց միջև ձևավորված կապերը համարվում են սոցիալական,
այսինքն՝ ընկերություն, համատեղ աշխատանք կամ ինֆորմացիայի
փոխանակում: Այս հետազոտության առարկան է սոցիալական ցանցերի
ազդեցությունը դեռահասի անձի ձևավորման վրա: Հետազոտության օբյեկտը՝
դեռահասի անձի ձևավորման հոգեբանական ասպեկտները: Հետազոտության
վարկածը ենթադրում է, որ սոցիալական ցանցերում համեմատաբար երկար
ժամանակ անցկացնելու դեպքում դեռահասի համար ավելի նշանակալի են
դառնում նյութական արժեքները, որոնք սխալ հետևանքների են բերում
հոգեբանական զարգացման տեսանկյունից:
Նորագույն տեխնոլոգիաները մարդկային կյանքի, ողջ աշխարհի համար
ստեղծել են նոր աշխարհ:Ներկա դարաշրջանում մարդը մուտք է գործել
տեխնոլոգիաների նոր դարաշրջան, որն արագ տեմպերով փոփոխության է
ենթարկել նրա հասարակական կյանքը:
Ժամանակակից կրթական պահանջները թելադրում են վերանայել կրթության
սովորական ձևերն ու բովանդակությունը: Յուրաքանչյուր ուսումնական
հաստատությունից,ուսուցչից պահանջվում է կատարել հատուկ
գործողություններ, որոնք կձևավորեն կարողունակություններ և գիտելիքներ՝
ապագայում գործնական խնդիրների լուծման համար:
Մինչ այսօր մանկավարժական բնագավառում չկա մեդիայի կիրառելիության
համագործակցություն, ուսումնասիրված չէ՝ ինչ դեր են խաղում



տեղեկատվական տեխնոլոգիաները կրթության և դաստիարակության
խնդրում: Այստեղ գլխավոր բարդությունն այն է, որ կատարված
ուսումնասիրությունները կորցնում են արդիականությունը՝ մեդիամջոցների
արագ փոփոխման հետևանքով:
Կրտսեր տարիքի երեխաները շատ հետաքրքրասեր են: Ձգտում են ավելի շատ
բան իմանալ մարդկանց, աշխարհի մասին:
Հետազոտության նպատակը՝
Տեղեկատվական նոր տեխնոլոգիաների ներդրման միջոցով(համակարգչով,
էլէկտրոնային գրատախտակով կազմակերպվող դասեր, տեսասահիկի,
խաղերի, գծագրերի, տեսանյութի, նկարների միջոցով ցուցադրվող դաս)
զարգացնել երեխաների ճանաչողական, մտավոր, կարողությունները,
ուսումնասիրել ՏՀՏ-ի կիրառման հնարավորությունները հայոց լեզվի
ուսուցման գործընթացում։
Առաջադրանքներ.
1. Բացահայտել ՏՀՏ հայեցակարգի էությունը.
2. Ուսումնասիրել միջին դասարաններում ՏՀՏ-ի կիրառման պահանջները.
3. Վերլուծել ՏՀՏ-ի կիրառմամբ դասի կազմակերպման մեթոդաբանությունը.
ՏՀՏ-ի կիրառումը դասապրոցեսում.

● Ուժեղացնում է աշակերտների մոտիվացիան
● Հնարավորություն է տալիս օգտագործել թարմ ինֆորմացիա
● Իրականացնել երկխոսություն ինֆորմացիայի աղբյուրի հետ
● Խնայել ժամանակը
● Հնարավորություն է տալիս լսարանային կամ անհատական

պարապմունքները դարձնել ավելի հետաքրքիր
● Ուսուցչին տալիս է տեխնոլոգիական մեծ պահուստ Հետազոտության

անցկացման վայրը, դասարանը, առարկան.
Հետազոտությունը անցկացվում է ՏՀՏ-ներվ հագեցած դասասենյակում,
մասնակցում են 6-րդ դասանի աշակերտները: Աշակերտների քանակը՝ 14:
ՏՀՏ-ների կիրառումը հայոց լեզվի և գրականության դասերին, ստուգում ենք
արդյունավետությունը



Գրական ակնարկ

Մեր բոլոր երազանքները կարող են իրականանալ, եթե խիզախություն
ունենանք դրանք զարգացնելու: (Ուոլթ Դիսնեյ)

Աշխարհում տեղի ունեցող փոփոխությունները մարդկանց ստիպում են
անընդհատ յուրացնել նոր գտելիքներ և հմտություններ, պատրաստ լինել
շարունակական ուսման:
Մանկավարժական տեսանկյունից քննարկվում են հետևյալ խնդիրները.

● կրթական որակի ապահովում.
● տեղեկատվական և հաղորդակցման տեխնոլոգիաները լրացուցիչ

կրթության մեջ.
● նոր տեղեկատվական տեխնոլոգիաները՝ որպես ստեղծական

կարողությունների և մասնագիտական կողմնորոշման միջոց.
● կրթության հոգեբանական, մանկավարժական խնդիրները

տեղեկատվական հասարակության պայմաններում.
● տեղեկատվական տեխնոլոգիաների դաստիարակչական ազդեցությունը.
● տեղեկատվական տեխնոլոգիաների ազդեցությունը անհատի մտավոր

զարգացման վրա
● տեղեկատվական տեխնոլոգիաների ազդեցությունը և դերը երեխաների

հոգեբանական զարգացման վրա:
Արդեն բոլորն են եկել այն համոզմունքին, որ ժամանակները փոխել են ամեն
ինչ և իրենց հետքն են թողել մանկության և պատանեկության վրա:
Մանկությունն ու պատանեկությունը մեր կյանքի կարևոր փուլերն են, որոնք
մեզանից յուրաքանչյուրն ուրախությամբ է հիշում: Նախկին բակային և
մանկական խաղերին փոխարինելու են եկել հեռուստացույցը, համակարգիչը,
բջջային հեռախոսը,պլանշետը, համացանցը….
Հետաքրքրությունները փոխվել են: Ցավոք այս փոփոխություններն ոչ միշտ են
դեպի դրականը: Հիմա երեխաները նախընտրում են համակարգչային խաղերը,
սոցիալական կայքերով շփումները: Այժմ երեխաների մեծ մասը իր
մանկությունն անցկացնում է համակարգիչների, հեռախոսների և
հեռուստացույցի առաջ:
Այս դարաշրջանի երեխաներին համարում են թվային սերունդ: Նրանք ծնվում
են տեղեկատվությամբ ծանրաբեռնված միջավայրում: Դրա համար հաճախ
հանդիպում ենք ուշադրության կենտրոնացման դժվարություններ
աշակերտների մոտ:



Յուրաքանչյուր ուսուցչի դերը կայանում է նրանում, որ օգնի աշակերտին այս
տեղեկատվական մեծ աշխարհում գտնի իրեն անհրաժեշտը, հետաքրքրություն
արթնացնի կրթական գործունեության նկատմամբ, հասնի աշակերտների
ակտիվության դրսևորմանն ուսման մեջ:
ՏՀՏ-ների արդյունքների մասին ոչ միանշանակ է խոսում Փաքլերը իր՝ «Թվային
տեխնոլոգիաներով ուսումնառության վերաբերյալ տեսակետներ և
տեսություններ» հոդվածում: Այստեղ նա նշում է, որ տեխնոլոգիաներով
համալրված ուսումնառության պատմությունը լի է չիրագործված,
անիրատեսական խոստումներով և տեխնոլոգիաների ֆետիշացմամբ: Սակայն
թվային տեխնոլոգիաներով դասի անկացման արդյունավետության
նվազեցման պատճառների մեջ հեղինակը արդարացիորեն նշում է նաև
խանգարող մի քանի պատճառներ՝ թվային տեխնոլոգիաները կիրառելու
վստահության աստիճանը, սարքակազմի մատչելիությունը, ինչպես նաև
մանկավարժական հիմնախնդիրների ուղղությամբ մասնագիտական
զարգացման հասանելիության բացակայությունը:
Փաստարկված բացասական կարծիքների կողքին Փաքլերը անդրադառնում է
նաև ՏՀՏների կիրառման արդյունավետության նկատմամբ դրական կարծիք
ունեցող տեսաբաններին՝ փաստելով, որ դրանց կիրառումը մշտապես պետք է
վերահսկվի ուսուցչի կողմից:
Տեխնոլոգիաների կիրառման վերաբերյալ դրական դիրքորոշում ունի Ջանել
Կոքսը, ով տեխնոլոգիաների կիրառումը դասարանում կարևորում է, գտնելով,
որ միայն ժամանակակից տեխնոլոգիաներին տիրապետելով՝ աշակերտը
կարող է ներգրավվել այժմյան աշխատաշուկա և այնտեղ իր տեղը գտնել:
21-րդ դարին համընթաց տեխնոլոգիաները դասարանում ավելի ու ավելի
գերակշռող են դառնում: Պլանշետները փոխարինում են մեր դասագրքերին, և
մենք սմարթֆոններով կարող ենք ուսումնասիրել այն ամենը, ինչ ուզում ենք:
Սոցիալական մեդիան դարձել է մեր կյանքի բաղկացուցիչ մասը և
տեխնոլոգիաները ամբողջությամբ փոխել են մեր ապրելակերպը ու կյանքը:
Սակայն դասարանում տեխնոլոգիաների կիրառման հնարավոր արդյունքների
վերաբերյալ թե′ ուսուցիչների և թե′ տեսաբանների կարծիքները բավականին
հակասական ու տարբեր են:
Տեխնոլոգիաներ կիրառելու կամ չկիրառելու մասին մտածելիս պետք է հաշվի
առնել այն  օգուտները, որոնց հանգեցնում է տեխնոլոգիաների կիրառումը.

● դա աշակերտներին դրդում է ավելի ակտիվ լինել,
● ստեղծում է վստահություն,
● ընդլայնում է փոխհարաբերությունները,
● զարգացնում է աշակերտների մոտ արագ գործելու կարողությունը:

Տեղեկատվական տեխնոլոգիաների կիրառումը դպրոցական առարկաների
դասավանդման ժամանակակից մեթոդների հրատապ խնդիրներից է։
Ինֆորմատիկայի դասարանում հայոց լեզվի և գրականության դաս
անցկացնելու փաստը սովորողների մոտ հետաքրքրություն է առաջացնում և ի
հայտ է գալիս մոտիվացիա։ Սովորողը զգում է գիտելիքի կարիք: Սովորողը
հետաքրքրված է համակարգչի միջոցով նոր նյութ սովորել՝ ստուգելով իր
գիտելիքների մակարդակը:
Համակարգիչը կարող է օգտագործվել ուսուցման բոլոր փուլերում՝ նոր նյութ
բացատրելիս, ամրագրում, կրկնություն, գիտելիքների, հմտությունների և
արողությունների վերահսկում: Ավելի հեշտ է դառնում որևէ թեմայի
ատուցումը, երբ ունես ցուցադրման կամ խաղային տարբեր մեոթոդներով
կազմված վարժություններ: Այս պարագայում գործի են դրվում աշակերտի ոչ
միայն լսողական և մատավոր կարողությունները, հասկանալու և ըմբռնելու
աստիճանը, այլև օգնության են գալիս տեսողական , զգայական, էմոցիոնալ
ապարատները, բարձրանում է ուշադրության մակարդակը և
հետաքրքրվածությունը:
Նորարական տեխնոլոգիաների կիրառման շնորհիվ աշակերտներն առանց
հասկանալու մտնում են դասի մեջ, սովորում են խաղալով, ոգևորված՝

Միաժամանակ աշակերտի համար նա կատարում է տարբեր գործառույթներ՝
ուսուցիչ, աշխատանքային գործիք, ուսուցման օբյեկտ, համագործակցող թիմ,
խաղային միջավայր ։ Ուսուցչի գործառույթում համակարգիչը ներկայացնում է
կրթական տեղեկատվության աղբյուր . տեսողական օգնություն:
Դասարանում ՏՀՏ-ի օգտագործումը լավ արդյունքներ է տալիս. օգնում է
աշակերտների ճանաչողական գործունեության և առարկայի նկատմամբ
հետաքրքրության զարգացմանը։ Զարգացնում է սովորողների
տրամաբանական մտածողությունը, զգալիորեն բարձրացնում է ռեֆլեկտիվ
գործողությունների մակարդակը դասարանում ուսումնասիրվող նյութով:
Կրթության որակի կառավարման գործընթացը նոր մակարդակի է հասնում,
ինչը հաստատում են աշակերտների կրթական և արտադպրոցական
գործունեության արդյունքները։ Սակայն, ինչպես ցույց է տվել պրակտիկան,
կրթական գործընթացում տեղեկատվական տեխնոլոգիաները կիրառելով, դա
չպետք է անել պատահական, այլապես դրանք չեն ազդի ուսումնառության
արդյունքների վրա։

Հայոց լեզվի և գրականության դասերին տեղեկատվական նոր
տեխնոլոգիաների ներդրման արդյունավետությունը
Կրթական գործընթացում նոր տեխնոլոգիաների կիրառումը ժամանակակից
դպրոցական կրթության հրատապ խնդիրն է: Այսօր անհրաժեշտ է, որ
յուրաքանչյուր ուսուցիչ ցանկացած առարկայի շրջանակում կարողանա
անցկացնել դաս՝ տեղեկատվական և հաղորդակցական տեխնոլոգիաների
կիրառմամբ: Սա ուսուցչին հնարավորություն է տալիս աշխատելու
տարբերակված և անհատական ձևով, ինչպես նաև խնայում է ժամանակը: Այս
ամենն ինձ հուշում է մանկավարժական նոր տեխնոլոգիաներ փնտրելու և
դրանք կիրառելու իմ պրակտիկայում:
Կարևոր է ոչ միայն գիտելիքների ձեռքբերումը փոխանցել և խթանել, այլև
երեխաներին օգնել հաղորդակցական և հարմարվողական հմտություններ ձեռք
բերելու, կոնֆլիկտային իրավիճակներից ելք գտնելու, սթրեսը հաղթահարելու և
տեղեկատվությունը ինտերակտիվ ռեժիմով ընկալելու համար: Դրա համար
կրթական գործընթացն օգտագործում է տասնյակ նորարական
տեխնոլոգիաներ:
Ցանկացած առարկա կարելի է ինտեգրել ինֆորմատիկայի հետ: ՏՀՏ-ի
կիրառումը ուսումնական գործընթացում նորարարական տեխնոլոգիաների
ամենավառ օրինակն է, ըստ որ յուրաքանչյուր աշակերտ ինքնուրույն որոնում
է նոր տեղեկատվության աղբյուրներ՝ խթանելով պատասխանատվությունն ու
անկախությունը: ՏՀՏ-ն հաջողությամբ ինտեգրվում է այլ ոլորտներին՝
նպաստելով նյութի խորը և համակողմանի տիրապետմանը:
Երեխաներին գրավում է ինտերակտիվ գրատախտակը կամ մոնիտորի էկրանը,
որոնցից ոգևորված աշակերտներն ավելի ակտիվորեն են սովորում իրենց
տեսած նյութը: Համակարգչային ծրագրերը թույլ են տալիս նախագծել ուսման
իրավիճակները, ապահովելով անհատական մոտեցում յուրաքանչյուր
աշակերտի: Տեղեկատվական և հաղորդակցական տեխնոլոգիաներն
դրսևորվում են հետևյալ կերպ.

● Տեսողական դասեր/ նյութի ուսումնասիրություն, որն ուղեկցվում
էաուդիո, վիդեո, ֆոտո նյութերի ցուցադրմամբ/:

● Գործնական դասեր:
Ցավոք մեր դպրոցում միայն մեկ համակարգչային կաբինետ կա, մի փոքր
դժվարություն է առաջանում տեխնոլոգիաների կիրառումը բոլոր դասերի
ընթացքում: Բայց հնարավորության դեպքում ակտիվորեն կիրառում եմ
տեղեկատվական տեխնոլոգիաները, քանի որ կարծում եմ, որ ներկայումս
կրթական գործընթացի բարելավման հիմնական ուղղություններից մեկը հենց
ժամանակակից տեղեկատվական տեխնոլոգիաների օգտագործումն է տարբեր
տեսակի պարապմունքների անցկացման համար:
Տեղեկատվական տեխնոլոգիաները ոչ միայն հեշտացնում են
տեղեկատվության հասանելիությունը,հնարավորություններ բացում



ուսուցման փոփոխական գործունեության, դրա անհատականացման և
տարբերակման համար, այլև թույլ են տալիս ուսումնական գործընթացը
կազմակերպել նոր ձևով, ավելի ժամանակակից մակարդակով, այն կառուցել
այնպես, որ աշակերտը կարողանա լինել դրա ակտիվ անդամը:
Հայոց լեզվի և գրականության դասերին ՏՀՏ-ի ներդրումը ինձ թույլ տվեց
իրականացնել կրթության զարգացման գաղափարը, բարձրացնել դասի
տեմպը, նվազագույնի հասցնել աշխատաժամանակի կորուստը, զարգացնել
ինքնուրույնությունը:
Համակարգչային տեխնոլոգիաների կիրառումը աշակերտների մոտ
զարգացնում է կառուցողական մտածողություն, հաղորդակցման
հմտություններ: Նպաստում է հմտությունների ձևավորմանը,
տեղեկատվության բովանդակության տիրապետմանը և դրա հետագա
մշակմանը: Պրակտիկան ցույց է տալիս, որ տեխնոլոգիաների կիրառումը
բարձրացնում է կրթության որակն ու արդյունավետությունը, զարգացնում
կրթական գործունեությունը: այն արդյունավետ խթան է դպրոցականների
կրթության համար:
Ինձ համար դասին համակարգիչը մեծ հնարավորություններով գործիք է, որը
թույլ է տալիս նյութը ներկայացնել գունեղ և հետաքրքիր ձևով, պատրաստել
դասին ուղեկցող դիդակտիկ նյութեր մշակել գրավոր առաջադրանքներ և
թեստեր աշակերտների համար:
Սակայն ընդունում եմ, որ տեխնոլոգիաների կիրառումը պահանջում է
լրացուցիչ նախապատրաստություն և չի ավարտվում դպրոցով: Ուսուցիչը
ստիպված է շատ բան պատրաստել տանը, ինքնուրույն տիրապետել այն
գիտելիքներին, որոնք ՏՀՏ-ն անընդհատ բերում է կրթություն: Որքան հաճելի է
զանգից հետո լսել երեխաներից, որ նրանք չեն նկատել, թե ինչպես է անցնում
դասի ժամանակը, ինչը նշանակում է, որ նրանք հետքրքրված են, ինչը
նշանակում է, որ դասը երկար կհիշվի: Հիմնական բանը ուսուցչի ցանկությունն
է, իր մասնագիտական մակարդակը բարելավելու ներքին անհրաժեշտությունը:
Ինձ համար ժամանակակից ուսուցիչը այն անձն է, որը պատրաստ է
ինքնուրույն տիրապետել տարբեր ծրագրային գործիքների և ռեսուրսների:
Իմ կարգախոսն է՝ « Սովորեցնել նշանակում է երկու անգամ սովորել»:
Ներկայումս կան բազմաթիվ համակարգչային ծրագրեր և օնլայն գործիքներ,
որոնք օգտագործելով հայոց լեզվի և գրականության դասերին ուսուցումը
ավելի հանրամատչելի և հետաքրքիր է դառնում։
ՏՀՏ-ների կիրառումը հայոց լեզվի և գրականության դասերին էապես փոխում է
սովորողի վերաբերմունքը առարկայի հանդեպ՝ ուսման որակը դարձնելով
ավելի հետաքրքիր: Ձևավորվում է ուսուցիչ-աշակերտ հարաբերությունների
ավանդականից տարբեր մի նոր որակ: Իմ աշխատանքում ես ստեղծում եմ
խաղ-վարժություններ, սահիկահանդեսներ, օգտվում եմ նաև պատրաստի
նյութերից, որոնք այսօր շատ կան համացանցում:
Այժմ ներկայացնեմ այդ գործիքներից մի քանիսը:Ուսումնական գործընթացն
առ ավել հետաքրքիր, արդյունավետ դարձնելու համար մեզ այսօր կարող են
օգնել մի շարք առցանց գործիքներ և



հարթակներ(Kahoot,Playposit,Padlet,Quizizz, Learning Apps,Google forms,
Socrative և այլն )։
Kahoot -ի միջոցով հնարավոր է.

❖ հարցերի մեջ տեղադրել նկարներ, բանաձևեր, գծագրեր, աղյուսակներ,
❖ հարցերն ընտրել ըստ բարդության աստիճանի,
❖ հարցերին ավելացնել նկարագրություններ, տեսահոլովակ,
❖ օգտագործել հավելվածը նաև Skype-ի և Google Hangouts-ի միջոցով։

Quizz-ի միջոցով հնարավոր է տվյալ տիրույթում աշխատելիս գնահատել
սովորող ների՝ առաջադրանքների կատարման և ՛ արագությունը, և՛
ճշգրտությունը:
Socrative -ի միջոցով հնարավոր է.

❖ առաջադրանքները ստեղծելիս կազմել հարցադրումների բազմակի
ընտրանք, ստեղծել հարցեր՝ ճիշտ-սխալ ձևաչափով և «լրացնել
բացթողնվածը» ձևաչափերով,

❖ հարցերի հաջորդականությունը դասավանդողի ընտրությամբ խառնվում
է համակարգի միջոցով։

Շատ կարևոր է ուսուցման գործընթացում հակարգչի՝ որպես ուսումնառության
հիմնական միջոցներից մեկի ներդրումը: Վերջինիս գործածությունն ուսուցման
գործընթացում նպաստում է աշակերտների մոտիվացիայի աճին:
Դիտարկենք  <<Գրականություն>> առարկայի դասի օրինակ՝ ՏՀՏ գործիքների
կիրառմամբ:
Նոր թեմայի ներկայացում.
Դասի թեման ներկայացվում է լուսանկարների, տեսանյութերի, գծագրերի,
շարժանկարների, ձայնի օգնությամբ տեսության համառոտ ներկայացմամբ:
Նմանատիպ դասերի ընթացքում դասարանում ստեղծվում է իրական շփման
իրավիճակ, աշակերտների ուսումնական նյութի հանդեպ մեծ
հետաքրքրություն են ցուցաբերում:





Տեղադրում եմ բանաստեղծության Youtube-յան հղումը:

https://www.youtube.com/watch?v=bQgRPqvGeEw

https://www.youtube.com/watch?v=bQgRPqvGeEw


Ուսուցչի բացատրություններին ուղեկից. օգտագործվում են կոնկրետ դասերի
համար ստեղծված նյութեր՝ համառոտ տեքստ, հիմնական բանաձևեր,
գծագրեր, նկարներ, տեսանյութեր, անիմացիաներ: Նման դեպքերում
երեխաները ձգտում են իրենց մտքերն արտահայտել սեփական բառերով և
հաճույքով են կատարում առաջադրանքները, իսկ ներկայացված նյութը լինում
է կիրառական, տեսանելի ու հասկանալի։
https://quizizz.com/admin/quiz/618fa17c6a0aff001e45dee0
Համակարգչային թեստավորման օգտագործումը բարձրացնում է ուսումնական
գործընթացի արդյունավետությունը, ակտիվացնում է դպրոցականների
ճանաչողական գործունեությունը: Հնարավոր է կազմել այնպիսի ստուգիչ
թեստեր, որ յուրաքանչյուր աշակերտ ունենա իր կարողություններին
համապատասխան առաջդրանքեր, որոնք կլինեն մեկ օրինակով:
ՏՀՏ- ների կիրառումը ավելի պատկերավոր են դարձնում դասը և
առաջնորդվում ենք հետևյալ մոտեցմամբ՝ ավելի լավ է մեկ անգամ տեսնել,
քան հարյուր անգամ լսել։

https://quizizz.com/admin/quiz/618fa17c6a0aff001e45dee0


Տվյալների մշակում և վերլուծություն

Պատմի՛ր ինձ, և ես կմոռանամ:
Ցո՛ւյց տուր,և ես կհիշեմ:

Թո՛ւյլ տվեք դա անեմ, և ես կհասկանամ:

Ստուգելու համար, թե աշակերտների մոտ ինչ մոտիվացիա է առաջացել ,
կազմել եմ հարցաթերթ, որը լրացրել են սովորողները։ ՏՀՏ-ների կիրառմամբ
դասերը անցկացնելուց հետո աշակերտները լրացրել են հարցաթերթ՝ ՏՀՏ-ների
կիրառմբ դասերի վերաբերյալ և ավանդական ուսուցման վերաբերյալ։
Հարցաթերթը լրացրել են 14 աշակերտներ։ Հարցվողներից 14-ը նշել են, որ
հետաքրքիր է դասը, մնացած դասերից տարբերվում է , պատկերավոր Է և
հետաքրքիր, լավ է հասկանում դասը։ Այն հարցին , թե ավելի ուշադիր են
դասին, 14 աշակերտներից 12-ը պատասխանել են ՝ այո, 1-ը՝ ոչ այդքան, 1-ը՝
ոչ։ Մյուս հարցին, թե ցանկանում եմ , որ բոլոր դասերը ՏՀՏ-ների կիրառմամբ
լինեն, 14 աշակերտներն էլ պատասխանել են ՝ այո: Հարցվող աշակերտները
գրել են , որ լավ է տպավորվել խաղվարժությունները և կուզեին շատ
խաղ-վարժություններ լինեն։

ՏՀՏ-ի կիրառմամբ անցկացվող դաս:



Բացի նշովի պատասխաններից եղել են հարցեր, որոնց պետք է
պատասխանեին ազատ շարադրմամբ։ Այն հարցին, թե ինչն է տպավորվել ,
սովորողների մեծամասնությունը նշել էր, որ լավ են հիշում խաղ –
վարժությունները։ Գոյականի հոլովները ուսուցանելիս կազմակերպել էի
հետաքրքիր վարժություններ, որոնք զվարճալի էին և հետաքրքիր, բոլոր
մասնակիցները նշել էին այդ դասերը։

Ավանդական դասավանդում.

Այս աղյուսակը վերաբերում էր ավանդական դասավանդման ձևին։ Ես
ժամանակ առ ժամանակ փոփոխում էի ուսուցման ձևերը, որ տեսնեմ
արդյունքը։ Հարցմանը մասնակցել էին 14 սովորողներ: Այն հարցին, թե
հետաքրքիր է ավանդական ուսուցումը, նրանցից 6-ը պատասխանել էին՝ այո,
4-ը՝ ոչ այդքան, 4-ը՝ ոչ։ Մնացած դասերի նման է հարցին հարցվողներից 7-ը
պատասխանել էին՝ այո, 4-ը ոչ այդքան, 3-ը ոչ։ Ավելի լավ եմ հասկանում դասը
հարցին 4-ը պատասխանել էին՝ այո, 7-ը՝ ոչ այդքան,3-ը ոչ։ Ես ավելի ուշադիր
եմ հարցին հարցվողներից 5-ը պատասխանել էին՝ այո, 6-ը՝ ոչ այդքան, 3-ը՝ ոչ։
Ցանկանում եմ , որ բոլոր դասերը ավանդական ձևով լինեն հարցին
հարցվողներից 1-ը պատասխանել է՝ այո, 3-ը՝ ոչ այդքան, 9-ը ոչ։ Նշել մի բան,
որ լավ է տպավորվել հարցին հարցվողների մեծ մասը նշել էին մի դաս, որի
ժամանակ կիրառվել էին զանազան պարագաներ և խաղալիքներ։
ժամանակակից ուսուցչի խնդիրն է «սովորեցնել անհատական կրթական
երթուղու օպտիմալ ընտրությունը և այն անցնելու ուղիները, այսինքն.
«Նավարկություն կրթության մեջ» ... »: Կրթության մարդասիրությունը
ենթադրում է արժեքային վերաբերմունք աշակերտի անհատական տարբեր
դրսևորումների նկատմամբ։ Գիտելիքը, մյուս կողմից, գործում է ոչ թե որպես



նպատակ, այլ որպես անձի զարգացման միջոց: Դրա համար ամենահարուստ
հնարավորությունները տալիս են ժամանակակից տեղեկատվական
տեխնոլոգիաները (ՏՀՏ)

Ամփոփում
Կատարված հետազոտության արդյունքում, կարելի գալ հետևյալ
եզրահանգման, որ ժամանակակից ուսուցչի խնդիրն է «սովորեցնել
անհատական կրթական երթուղու օպտիմալ ընտրությունը և այն անցնելու
ուղիները, այսինքն. «Նավարկություն կրթության մեջ» ... »: Կրթության
մարդասիրությունը ենթադրում է արժեքային վերաբերմունք աշակերտի
անհատական տարբեր դրսևորումների նկատմամբ։ Գիտելիքը, մյուս կողմից,
գործում է ոչ թե որպես նպատակ, այլ որպես անձի զարգացման միջոց: Դրա
համար ամենահարուստ հնարավորությունները տալիս են ժամանակակից
տեղեկատվական տեխնոլոգիաները:
Բոլոր տեխնոլոգիաները, որոնք կստեղծվեն ապագայում, կկոչվեն երրորդ
հազարամյակի կամ էլ XXI դարի տեխնոլոգիաներ: XXI դարը բեկումնային
կլինի մարդկության զարգացման համար: Հետևաբար, վերը նշված խնդիրները
պահանջում են բոլորի ուշադրությունը` փիլիսոփաների, տնտեսագետների,
հոգեբանների, սոցիոլոգների, քաղաքական գործիչների և իհարկե`
մանկավարժների: Փոխակերպված միջավայրում, որտեղ երեխաներին մատչելի
են նորանոր ծառայություններ ու փորձառություններ՝ նրանք մեծանում են
իրենց ծնողներից տարբեր ձեւերով: Սա պատճառ է դառնում խզումների
մեծահասակների ու երեխաների՝ ծնողների ու զավակների, ուսուցիչների ու
սովորողների այսօրվա սերունդների միջև, որ հանգեցնում է հասարակական
մեծ փոփոխությունների: Տեղեկատվությամբ հեղեղված հասարակության մեջ
տեխնոլոգիայի և մշակույթի միջեւ հարաբերությունները դուրս են եկել
մեծահասակ սերնդի հսկողության շրջանակից: Արդեն ակներև է, որ
տեղեկատվական դարաշրջանի առավել նշանակալից փոփոխությունները
կկատարվեն հասարակական ոլորտում, կունենան ընկերային բնույթ եւ դրանց
ակունքները արդեն առաջանում են այսօրվա երեխաների փորձառության մեջ:
Ինչպես է պատմության ընթացքում կատարված ուրիշ մեծ փոփոխությունների
ժամանակ՝ երեխաները կլինեն գալիք տարիների շահողները կամ զոհերը: Շատ
բան, այդ թվում՝ նրանց դժվարությունները և պատեհությունները կախված
կլինեն նոր միջավայրին հարմարվելու նրանց կարողությունից: Եթե մենք
այսօր ի վիճակի լինենք հասկանալու այս փոփոխությունների բնույթն ու
միտումները, գուցե և կարողանանք կայացնել մեր երեխաների ապագայի հետ
կապված լավագույն վճիռները: Ժամանակակից տեխնոլոգիաների ճնշման տակ
կատարվող մանկան հոգեբանության փոփոխությունները առաջիկայում կարող
են հանգեցնել լուրջ հետեւանքների թե՛ երեխաների, թե՛ նրանց ծնողների
համար։ Այդ խնդրով անհրաժեշտ է զբաղվել այսօր, հօգուտ ապագայի, հօգուտ



երեխայի: Հոբ Երանելին շեշտում է, որ Տերն է զավակներ տալիս (Հոբ 1.22):
Արդ, մենք պատասխանատու ենք աստվածային այդ մեծագույն պարգևի
համար, և հարկ է երեխաներին չզայրացնելով և չհուսահատեցնելով, ըստ
աստվածային պատվիրանի (Կող. 3.21), բացատրելով հեռու պահել վատ
սովորություններից:
Փորձե՜ք նայել աշխարհին երեխայի աչքերով:

Եզրակացություն.
Ուսումնական գործընթացում ՏՀՏ ներուժի օգտագործման շրջանակը
բավականին լայն է: Այնուամենայնիվ, դպրոցական տարիքի երեխաների հետ
աշխատելիս մենք պետք է հիշենք «Մի՛ վնասիր» պատվիրանը:
։ ՏՀՏ -ն իրենց աշխատանքում օգտագործող ուսուցիչները եկել են այն
եզրակացության,որ տեղեկատվական տեխնոլոգիաները միայն փնտրողների
համար են, այն ուսուցիչների համար են, ովքեր սիրում են սովորել նոր բաներ:
Այսպիսով, մենք տեսնում ենք, որ դասարանում ՏՀՏ կիրառմամբ կրթական
գործընթացը միտված է տրամաբանական և քննադատական մտածողության,
երևակայության և անկախության զարգացմանը: Եզրափակելով, ես ուզում եմ
անել հետևյալ եզրակացությունը. Ուսուցիչը ներկայումս կարիք ունի սովորել
օգտագործել համակարգչային տեխնոլոգիան, ճիշտ այնպես, ինչպես նա այսօր
օգտագործում է գրիչ կամ կավիճ դասի վրա աշխատելու համար։Կարողանա
ստեղծել սեփական տեղեկատվական տեխնոլոգիաներ և հմտորեն կիրառել
ձեռք բերված գիտելիքները և հմտությունները՝ դասի մեթոդաբանությունը
կատարելագործելու համար: Ուսուցչի համար համակարգիչն այլևս շքեղություն
չէ ,այլ ՝ գործիք։ Մարդը, ով տիրապետում է տեխնոլոգիային և
տեղեկատվությանը,ունի այլ,նոր ոճ,կարող է այլ կերպ մոտենալ ծագած խնդրի
գնահատմանը, դրանց կազմակերպմանը։Տեղեկատվական տեխնոլոգիաները
Հայաստանում ժամանակակից դպրոցում պետք է դիտարկել որպես
դասվանդման մեթոդներից մեկը։ Այս մանկավարժական հետազոտությունը
կշարունակվի իրականացվել փորձի արդեն նախանշված պլանի համաձայն։

